
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Կորոնավիրուսի վարակի կանխարգելման նպատակով պատվաստանյութերի անխափան մատակարարման ապահովմամբ:   
Ընթացիկ իրավիճակը և խնդիրները
Հանրապետությունում կորոնավիրուսային հիվանդության դեմ պատվաստումների կատարողականում առանձնահատուկ մասնաբաժին ունի չինական արտադրության Սինոֆարմ պատվաստանյութով պատվաստումները: Մասնավորապես՝ սույն թվականի նոյեմբերի 2-ի դրությամբ հանրապետությունում իրականացվել է 835460 դեղաչափ պատվաստում, որից մոտ 36 տոկոսը (303625 դեղաչափ) բաժին է ընկնում Սինոֆարմին, այն դեպքում, որ Սինոֆարմ պատվաստանյութով պատվաստումները հանրապետությունում սկսվել են օգոստոսի վերջին տասնօրյակում: Վերջինս վկայում է հանրապետության բնակչության շրջանում Սինոֆարմ պատվաստանյութի մեծ պահանջարկի մասին:
Միաժամանակ, հարկ է նշել, որ հոկտեմբերի 31-ին հանրապետություն ներկրված 400000 դեղաչափ Սինոֆարմ պատվաստանյութը՝ միջին օրական 15000 դեղաչափ ծախսի դեպքում, կբավականացնի մինչև նոյեմբերի վերջ, որից հետո կդիտվի պատվաստանյութի մատակարարման ընդհատում: 
ՀՀ 2021 թվականի պետական բյուջեի «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» միջոցառման շրջանակներում հատկացված 5,005,608.9 հազ. դրամից փաստացի ծախսվել է 4,984,598.4 հազ. դրամը` 1190790 դեղաչափ պատվաստանյութ (Asra Zeneka, Sputnik-V, Sinophm) ձեռքբերելու համար: 
Հաշվի առնելով վերոգրյալը, ինչպես նաև ՀՀ Վարչապետի մոտ 2021 թվականի հունիսի 30-ին կայացած նիստի թիվ Վ/55-2021 արձանագրության 1-ին կետի 1-ին ենթակետի՝ մինչև տարվա վերջ բնակչության 50%-ի COVID-19-ի դեմ պատվաստման նպատակի հասանելիությունն ապահովելու մասին հանձնարարականը, Նախագծով նախատեսվում է 400000 դեղաչափ Սինոֆարմ ընկերության պատվաստանյութի ձեռքբերման համար Առողջապահության նախարարությանը հատկացնել 1,453,500.0 հազ. դրամ: Անհրաժեշտ գումարի հաշվարկը ստորև. 
	Ֆիրմային անվանում
	Քանակ (դեղաչափ)
	Միավոր գին              (ԱՄՆ դոլար)
	Գումար            (ԱՄՆ դոլար)
	Մաքսատուրք
	Ընդհանուր գումար                      (ԱՄՆ դոլար)
	Միավոր գին              (ՀՀ դրամ)
	Ընդհանուր գումար                       (ՀՀ դրամ)

	Սինոֆարմ ընկերության
պատվաստանյութ
	400,000
	7.00
	2,800,000
	56,000
	2,856,000
	3,499
	1,399,600,000

	Պատվաստանյութի տեղափոխման ծախս
	 
	 
	110,000
	 
	110,000
	 
	53,900,000

	ԸՆԴԱՄԵՆԸ
	400,000
	 
	2,910,000
	56,000
	2,966,000
	 
	1,453,500,000


Արտարժույթի կուրսը 490 ՀՀ դրամ
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը COVID-19-ի դեմ պատվաստումների ընդգրկվածության տեսակարար կշռի ավելացումն է` պատվաստանյութերի անխափան մատակարարման ապահովման միջոցով: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
COVID-19-ի դեմ պատվաստանյութերի անխափան մատակարարման ապահովում:
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներակայցնել ՀՀ կառավարության 30.12.2020թ. N 2215-Ն որոշման 4-րդ կետի 9-րդ ենթակետի պահանջներին համապատասխան: 
Նախագծի ընդունման արդյունքում ՀՀ 2021 թվականի պետական բյուջեի ՀՀ կառավարության պահուստային ֆոնդից կնվազեն 1,453,500.0 հազ. դրամով, իսկ ծախսերը կավելանան՝ 1,453,500.0 հազ. դրամով։ 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:
Կապը ռազմավարական փաստաթղթերի հետ  
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետի 2-րդ պարբերություն: Մասնավորապես հանրային առողջության ոլորտում վարակիչ հիվանդության` կորոնավիրուսային վարակի (CՕVID-19), կանխարգելման նպատակով անհրաժեշտ պատվաստանյութերի ձեռքբերման նպատակով անհրաժեշտ գումարի հատկացում:   



